
	ՀԻՄՆԱՎՈՐՈՒՄ
«Հայաստանի Հանրապետության 2024 թվականի պետական բյուջեի մասին» Հայաստանի Հանրապետության օրենքում և Հայաստանի Հանրապետության կառավարության 2023 թվականի դեկտեմբերի 28-ի  N 2323-Ն որոշման մեջ փոփոխություններ և լրացումներ կատարելու մասին» Հայաստանի Հանրապետության կառավարության որոշման նախագծի ընդունման անհրաժեշտության


	
	     1.Անհրաժեշտությունը

	
	Որոշման ընդունումը պայմանավորված է ՀՀ Երևան քաղաքի առաջին ատյանի ընդհանուր իրավասության քաղաքացիական դատարանի վճռի կատարմամբ։ 

	
	          2.Ընթացիկ իրավիճակը և խնդիրները

1. 1004-31002
24.05.2024թ. Ջրային կոմիտեի և «Ժիլյո» արտադրական կոոպերատիվի միջև կնքվել է հաշտության համաձայնություն, որը 31.05.2024թ. Ջրային կոմիտեն ներկայացրել է դատարան և վերջինիս կողմից այն հաստատվել է (դատարանի վճիռը կցվում է)։ Հաշտության համաձայնագրով կողմերը համաձայնվել են, որ Ջրային կոմիտեի կողմից կփոխհատուցվի «Ժիլյո» արտադրական կոոպերատիվի կողմից կատարված լրացուցիչ աշխատանքների (5,878.4 հազար դրամ) և նախապես վճարված պետական տուրքի գումարը, իսկ 2,531.7 հազար դրամը «Ժիլյո» արտադրական կոոպերատիվի կողմից զիջվել է, որի մեջ ներառված են եղել փաստաբանական և այլ ծախսեր։ Համաձայն դատարանի վճռի՝ գումարը Ջրային կոմիտեն պարտավոր է փոխանցել վճիռն օրինական ուժի մեջ մտնելուց հետո՝ 2 ամսվա ընթացքում։
«Երևան քաղաքի Եղվարդի խճուղու միջնամասից մինչև Հալաբյան փողոցի վերջնամասը 1954 մ երկարությամբ և 525 մմ տրամագծով ոռոգման ջրագծի կառուցում» օբյեկտի շինարարական աշխատանքներն իրականացնելու նպատակով Ջրային կոմիետի կողմից կազմակեպված մրցույթի արդյունքում 24.08.2020թ. <<Ժիլյո>> արտադրական կոոպերատիվի հետ կնքվել է N ՋԿ–ՀԲՄԱՇՁԲ-20/4-Ա ծածկագրով կապալային աշխատանքների կատարման պայմանագիրը: Ավարտական շինարարական օբյեկտը շահագործման ընդունող հանձնաժողովը 30.09.2021թ. ստորագրել է ավարտական ակտը, համաձայն որի՝ կատարված աշխատանքների ընդհանուր գումարը կազմել է 182,113.1 հազար դրամ, որը պայմանագրային գնից ավել է եղել 8,608.4 հազար դրամով, իսկ Ջրային կոմիտեի կողմից վճարվել է 173,504.7 հազար ՀՀ դրամ։ 28.11.2023թ. «Ժիլյո» արտադրական կոոպերատիվը հայցադիմում է ներկայացրել ՀՀ Երևան քաղաքի առաջին ատյանի ընդհանուր իրավասության քաղաքացիական դատարան ընդդեմ Ջրային կոմիտեի՝ գումարի բռնագանձման պահանջի մասին, և դատարանն հայադիմումն ընդունել է վարույթ։ 

2. 9025-12003
[bookmark: _GoBack]ՀՀ կառավարության 23.02.2024թ. N 255-Ն որոշմամբ ՀՀ 2024 թվականի պետական բյուջեի «9025 Աջակցություն ոռոգման համակարգի արդիականացմանը» ծրագրի «12001 Աջակցություն ոռոգման համակարգերի հիմնանորոգմանը» միջոցառման համար հաստատվել են արդյունքային ցուցանիշներ, սակայն հատկացված գումարի շրջանակներում որոշ ցուցանիշներ լրամշակվել են, մասնավորապես. «Արտաշատի ջրանցքի հիմնանորոգում» ցուցանիշն ավելացել է 18 մ-ով, իսկ «Արզնի-Շամիրամ ջրանցքի 2-րդ հերթի հիմնանորոգում» ցուցանիշը՝ 17մ-ով, և դրա հիման վրա առաջարկվում է սույն որոշման նախագծով կատարել ճշգրտում։ 

	
	 


	
	3. Տվյալ բնագավառում իրականացվող քաղաքականությունը
        
Սույն որոշման նախագծով պահանջվող գումարը, որը կազմում է 5,878.4 հազար դրամ, առաջարկվում է վերաբաշխել ՀՀ 2024 թվականի պետական բյուջեի «Ոռոգման համակարգի առողջացում» ծրագրի «Ոռոգման համակարգերի հիմնանորոգում» միջոցառման «Ոռոգման համակարգերում վերականգնման աշխատանքների նախագծերի և փորձաքննությունների  ձեռքբերում» օբյեկտի մասով հատկացված գումարի շրջանակներում իրականացված մրցույթների արդյունքում առաջացած տնտեսումներից, ընդ որում՝ նախատեսված 22 օբյեկտների փոխարեն ձեռք են բերվել 24 օբյեկտի նախագծանախահաշվային փաստաթղթեր։


	
	4.Կարգավորման նպատակը և բնույթը
ՀՀ Երևան քաղաքի առաջին ատյանի ընդհանուր իրավասության քաղաքացիական դատարանի վճռի կատարում։ 

	
	5. Նախագծի մշակման գործընթացում ներգրավված ինստիտուտները և անձինք

	
	Որոշման նախագիծը մշակվել է ՀՀ ՏԿԵՆ ջրային կոմիտեի կողմից:

	
	6.Ակնկալվող արդյունքը
ՀՀ Երևան քաղաքի առաջին ատյանի ընդհանուր իրավասության քաղաքացիական դատարանի վճռի կատարում։ 



	
	  7. Տեղեկատվություն
      «Հայաստանի Հանրապետության 2024 թվականի պետական բյուջեի մասին» Հայաստանի Հանրապետության օրենքում և Հայաստանի Հանրապետության կառավարության 2023 թվականի դեկտեմբերի 28-ի  N 2323-Ն որոշման մեջ փոփոխություններ և լրացումներ կատարելու մասին»   ՀՀ կառավարության որոշման նախագծի ընդունման կապակցությամբ պետական կամ տեղական ինքնակառավարման մարմնի բյուջեում եկամուտների և ծախսերի ավելացում կամ նվազեցում չի նախատեսվում:
      «Հայաստանի Հանրապետության 2024 թվականի պետական բյուջեի մասին» Հայաստանի Հանրապետության օրենքում և Հայաստանի Հանրապետության կառավարության 2023 թվականի դեկտեմբերի 28-ի  N 2323-Ն որոշման մեջ փոփոխություններ և լրացումներ կատարելու մասին»   ՀՀ կառավարության որոշման նախագծի ընդունման կապակցությամբ այլ նորմատիվ իրավական ակտեր ընդունել անհրաժեշտ չէ:
  8. Կապը ռազմավարական փաստաթղթերի հետ, Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ
     Նախագիծը չի բխում է որևէ ռազմավարական փաստաթղթից։ 



